
heç vaxt yenilməz! Çox sevindiricidir ki, torpaqlarımızın 
işğaldan azad olunması ilə Azərbaycan yeni yazılan çox 

şərəfli bir tarixə qədəm qoydu. “Dəmir yumruğun” gələcəyə açdığı 
böyük yolda büdrəməməyimiz üçün müdrik Prezidentimiz, qalib Ali 
Baş Komandanımız bizə torpaq eşqinin, yurd məhəbbətinin ən uca 
dəyər olduğunu anlatdı, yeni nəslə, lazım gələrsə, Vətən yolunda 
canını da əsirgəməməyi aşıladı. 

Bütün bunları düşünərkən uşaqlıq 
xatirələri məni rahat buraxmadı. Keçmiş 
günləri xatırlayarkən insanın nə qədər 
kövrək anlar yaşadığını sözlə ifadə 
etmək çox çətindir. Uşaqlıq illəri, orta 
məktəb, yay aylarında yaylaqda keçirdi-
yimz günlər... Doğmalarla, qohumlarla, 
dostlarla min bir naxış vurduğumuz 
günlərdən ötrü insanın burnunun ucu 
göynəyir. Ən çox yadda qalan isə orta 
məktəb illəridir.

Xatirimdədir, orta məktəbdə dərs 
deyən müəllimlərin çoxu öz peşəsinə 

vurğun insanlar idi. Onlar həmişə 
çalışırdılar ki, bilik verdikləri uşaqlar 
onların etmadlarını doğrultsunlar, üzlərini 
ağ eləsinlər. Dərs dedikləri şagirdlərin 
ali məktəbə daxil olmalarına, bəlkə 
də hamıdan çox onların müəllimləri 
sevinirdilər. Toyda-yasda onların adlarını 
fəxrlə çəkir, gənc nəsli savadlı olmağa 
ruhlandırırdılar. Bizə ədəbiyyat dərsi 
keçən Xıdır müəllim öz fənnini çox gözəl 
bilirdi. O istəyirdi ki, hamı ədəbiyyatçı 
olsun. Xıdır müəllim ədəbiyyat dərsində 
görkəmli şairlərdən, yazıçılardan söhbət 
açarkən, mövzunu elə izah edirdi ki, 
sanki, sehirlənirdin, ədəbiyyata həvəsin 
daha da gücllənirdi. 

Mirzə İbrahimovun “Gələcək 
gün“romanı, Süleyman Rəhimovun 
“Mehman” povesti həyat yolumuzun 
bələdçisi olmuşdu. Mən bu yazıma 
başlayarkən də “Gələcək gün” romanını 
bir daha xatırladım. Mirzə İbrahimovun 
romana belə ad verməsinin arxasında 
hansı məqamların olduğunu anlamaq 
indi daha asandır. O dövrdə soydaş-
larımızın böyük hissəsinin yaşadığı 
İranda şahlıq rejiminin siyasi gedişlərinin 

xalqın həyat tərzinə sarsıdıcı təsiri bütün 
incəlikləri ilə romanda öz əksini tapmış-
dı. Yazıçının ən böyük ədəbi idealının 
mərkəzində isə Azərbaycanın Güneyi ilə 
Quzeyinin bir-birindən aralı düşməsi idi. 
Amma İran şahlıq rejiminin süqutundan 
12 il sonra sovet kommunist diktatura-
sının çöküşü talenin bizə bəxş etdiyi 
müstəqilliyimizi mərhumiyyətli sınaqlar-
larla üz-üzə qaldı. Azğın qonşularımız 
olan erməni vandalları soydaşlarımızı 
doğma torpaqlarından min bir zorakılıqla 
qovdular, sivil dünyanı saya salmayıb 

Xocalı soyqırımını törətdilər, əlavə 7 
rayonumuzu işğal etdilər. Az imiş kimi, 
30 illik işğal dövründə ələ keçirdikləri 
yurdumuzda daşı daş üstə qoymadılar.

Nəhayət ki, havadarlarından dəstək 
alıb məğlubedilməz olduqlarını düşünən 
erməni faşistləri Azərbaycan Prezidenti 
İlham Əliyevin rəhbərliyi ilə formala-
şan “Dəmir yumruğ”un zərbəsinə tuş 
gəldilər. Azərbaycan xalqının ümid 
çırağına çevrilən Ali Baş Komandan 
uzun illər çox böyük səbrlə, təmkinlə 
beynəlxalq təşkilatların bütün təkliflərini 
süzgəcdən keçirdi və “Dəmir yumruğ”un 
qarşısında heç bir qara qüvvənin tab 
gətirməyəcəyinə əminliklə müqəddəs 
savaş başlatdı, mürdar yağmaçıları ulu 
torpaqlarımızdan süpürülüb atıldı.

Qürur hissi ilə deyə bilərik ki, 
dünya savaş və diplomatiya tarixinə 
qızıl həflərlə qələbə möhrünü vuran 
Ali Baş Komandan İlham Əliyev bir 
qərinəlik dövrdə dünyanın qadir güc 
mərkəzlərinin, səlahiyyətli beynəlxalq 
təşkilatların edə bilmədiklərini və 
ya etmək istəmədiklərini 44 gündə 
Azərbaycan Ordusunun gücü ilə 

gerçəkləşdirdi. Azəraycan BMT 
Təhlükəsizlik Şurasının 4 qətnaməsinin 
müddəalarına uyğun olaraq, beynəlxalq 
hüququn bərpa olunmasına təkbaşına 
nail oldu və Ermənistan silahlı 
qüvvələrini 30 il işğal altında saxladığı 
ərazilərdən çıxardı. 

Ali Baş Komandan İlham Əliyevin ay 
yarım gecə-gündüz bilmədən savaşa bir-
başa rəhbərlik etməsi, Azərbaycan əsgər 
və zabitlərinə mənəvi cəhətdən dayaq 
olması Vətən oğullarına ilahi güc verdi. 
Qəhrəman əsgərlərimiz düşməni əzib-
çökdürüb pərən-pərən etdi. İnformasiya 
savaşına da birbaşa rəhbərlik edən 
dövlət başçısı beynəlxalq auditoriyanı 
Azərbaycanın haqq işinə inandıra bildi, 
bəzi xarici jurnalistlərin məkrli suallarını 
belə diplomatik bacarıqla cavablandırdı, 
düşmənin hərb mexanizmi ilə yanaşı, 
onun beyinləri zəhərləyən təbliğat maşı-
nını da sıradan çıxartdı.

Artıq Azərbaycan xalqı rahat nəfəs 
ala bilir. Ulu öndərimiz Heydər Əliyev 
siyasi kursunun layiqli davamçısı 
Prezident və Ali Baş Komandan İlham 
Əliyev öz ölkəsinin dünyada söz sahibi 

olduğunu bir daha sübut etdi. Müzəffər 
liderimiz xalqımıza qələbə sevincini ya-
şatdı. Polad iradəmizi, cəsurluğumuzu, 
vətənpərvərliyimizi, andımıza sadiq-
liyimizi sübut etmək üçün bizə geniş 
meydan verdi. Vətən oğulları 44 günlük 
müharibədə döyüş meydanında yeni 
tarixə qapı açmağa qadir olduqlarını 
qətiyyətlə sübut etdilər. 

Darmadağın edilmiş düşmən “Dəmir 
yumruğ”un gücünü əsrlər boyu unut-
mayacaq. Müharibə başa çatıb, ancaq 
Ermənistanla rəsmi sülh yoxdur. Yaran-
mış gerçəklik odur ki, Azərbaycanın in-
zibati bölgü xəritəsində Dağlıq Qarabağ 
deyilən bir ərazinin olmadığı birmənalı 
olaraq qəbul edilməlidir. İndi ölkəmizdə 
inzibati mərkəzi Xankəndi olan Xoca-
lı rayonu var. Bu yeni regional reallıq 
birmənalı başa düşülməli və sözsüz 
qəbul edilməlidir. Ermənistan bu həqiqəti 
qəbul etməli, Azərbaycanla arasındakı 
sərhədlərin delimitasiyası və demarka-
siyası üzərində çalışılmalıdır. Başqa yol 
seçimi, təbii ki, “Dəmir yumruq”la üz-üzə 
durmaq deməkdir. 

Həqiqətdir ki, bütün dünyada rəzil 
olan erməni dövləti yediyi “Dəmir 
yumruğ”un zərbəsindən özünə gələ 
bilmir. Onlar bilməlidirlər ki, vətən sevgisi 
ilə yeni tarix yazan Azərbaycan oğulları 
qarşısında duruş gətirməyi hər ölkə ba-
carmaz, o da ki qalsın, erməni xislətlilər, 
özgə torpağına göz dikənlər!

Havadarlarına arxalanan, Aqambek-
yan, Balayan kimi siyasi avantüristlərdən 
dərs alan bu yazıqlar elə bilirdilər ki, 
onları ortaya atanların köməyi ilə yenə 
də torpaq qamarlayacaqlar. Böyük Türk 
dünyasına meydan oxuyan nankor 
qonşular, artıq XXI əsrdə yaşadıqları-
nı dərk etməlidirlər. Onlar bunu başa 
düşməyiblərsə, bundan da yazıq günə 
qalacaqlar. Onlar artıq uçrumun başın-
dadırlar, hər an məhv olma təhlükəsi ilə 
üzbəüzədirlər. 

Demək istəyirəm ki, ay zavallı erməni 
toplumu, başınızın altına yastıq qoyanlar 
indi sizə sahib çıxmırlar. Sabah da belə 
olacaq, yenə sizdən bir alət kimi istifadə 
edəcəklər. Çünki xislətiniz, məramınız, 
istəyiniz bunu tələb edir. Yaxşı bilirik ki, 

”Dəmir yumruq” əməliyyatından sonra 
özünüzə gələ bilmirsiniz, yuxunuz ərşə 
çəkilib. Məncə, bu sizə – qonşunun 
haqqına sahib çıxmaq istəyən əxlaqsız 
topluma son dərs olmalıdır. 

Deyiləsi, yazılası çox nüanslar var, 
onlardan biri də Azərbaycan xalqının 
öz adət-ənənəsinə sadiq olmasıdır. Biz 
qüdrətli bir xalq olaraq həmişə qonşu-
luq ənənəsini yaşadan, bu gün də ona 
hörmətlə yanaşan bir xalqıq. Bu xalqın 
qədirbilən qəhrəman oğullarında biri, 
bütün varlığı ilə xalqına xidmət edən, 
onun gələcəyini və bugününü uca tutan 
Ali Baş Komandan İlham Əliyevin müdrik 
siyasəti, düzgün yolu bugünkü uğurla-
rımızın əsas qaynağıdır. Onun həyata 
keçirdiyi güclü dövlət və yenilməz ordu 
quruculuğu siyasəti bizi zəfərə qovuş-
durdu.

Beləliklə, Ali Baş Komandan ortada 
olan, cavabsız qalan bütün suallara 
qələbəylə cavab verdi. Düşünürəm ki, 
dünyada analoqu olmayan 44 günlük 
müharibədə qələbəmizin baş müəllifi, 
Ali Baş Komandan İlham Əliyev və 
yenilməz ordumuz Azərbaycan xalqının 
başını uca etdi. Dahi Nizami Gəncəvinin 
bir misrasını yada salmağı gərəkli 
bilirəm: “Səadət günəşi birlikdən doğar!”.

Çağdaş tarixin ən düyünlü 
münaqişəsi kimi 33 il uzanan Qarabağ 
məsələsi Azərbaycan xalqının birliyi, 
bizə bu qələbəni bəxş edən Prezident 
İlham Əliyevin gərgin səyləri, uzaqgörən 
diplomatiyası sayəsində öz həllini tapdı. 
Tarix bir daha sübut etdi ki, əgər biz bir 
xalq olaraq Prezidentimizin ətrafında 
sıx birliyimizi qoruya bilsək, heç bir qara 
qüvvə bizə öz məkirli əlini uzada bilməz. 

Böyük qələbə isə bir daha təsdiqlədi 
ki, Azərbaycan xalqının dövlətinə və 
rəhbərinə olan sədaqəti, məhəbbəti son-
suzdur! Xalqının gələcəyini düşünən Ali 
Baş Komandanımız ötən bir ildə “Dəmir 
yumruğ”un düşmənin başının üstündə 
olmasının böyük əhəmiyyət daşıdığını 
bir daha sübut etdi. Təbii ki, Paşinyan 
kimilər sərxoş vəziyyətdə Türk dünya-
sına qıcıq verərək yallı gedəndə bu acı 
sonluğu xəyallarına belə gətirmirdirlər. 
Amma Azərbaycan xalqı Şuşanı 
özünə milli varlıq timsalı seçəndə, 
bu müqəddəs məkanın Azərbaycan 
mədəniyyətinin beşiyi olduğunu sübut 
edəndə düşmən məğmun və çarəsiz qal-
dı. Ən önəmlisi isə bütün dünya ədalətin 
qalib qəldiyini gördü. 

Yeni tarix yazan Azərbaycan xalqı, 
onun müdrik liderinin diplomatik gedişləri 
və sərkərdəlik məharəti məğlubiyyət 
epoxasına son qoydu. “Dəmir yumruq” 
isə Azərbaycan həqiqətlərinə “Zəfər 
yolu” açdı. 

Bir də zaman göstərdi ki, ortaq 
dəyərlərimiz bütün Türk dünyası üçün 
müqəddəs və əzizdir.

Rüfət RÜSTƏMOV,  
Bakı Dövlət Universitetinin  

kafedra müdiri, filologiya elmləri 
doktoru, professor, yazıçı-publisist

“Dəmir yumruq” 
Azərbaycan həqiqətlərinə 
“Zəfər yolu” açdı 

Cəbrayıl öz tarixinin ən parlaq və 
qürurverici günlərinə şahidlik edir 

--Azərbaycan Respublikasının 
Prezidenti cənab İlham Əliyev bu il 
oktyabrın 4-də Cəbrayıl rayonunda 
səfərdə olub. Möhtərəm Prezidentimiz 
səfər çərçivəsində Cəbrayılda bir çox 
müəssisələrin təməlini qoyub. Bunların 
hər biri böyük müəssisələr olacaq və 
burada doğma ata-baba yurdlarına qayı-
dan yüzlərlə insan işləyəcək.

Sonra Prezident İlham Əliyev 
Cəbrayıl ictimaiyyətinin nümayəndələri 
ilə görüşüb, Cəbrayıl Memorial 
Kompleksinin və Cəbrayıl şəhərinin 
bərpasının təməl daşını qoyub. Xüsu-
si qeyd etmək istəyirəm ki, Prezident 
İlham Əliyevin Cəbrayıl ictimaiyyətinin 
nümayəndələri ilə görüşü son dərəcə 
səmimi və yüksək əhval-ruhiyyədə 
keçib.

Dövlətimizin başçısı görüşdəki 
çıxışında deyib: “Əziz cəbrayıllılar, əziz 

dostlar, sizi səmimiyyətlə salamlayıram 
və “Cəbrayıla xoş gəlmisiniz” deyirəm. 
Cəbrayıllılarla müzəffər ordumuzun 
qələbəsindən sonra ilk görüşümdür 
və bu görüşü məhz oktyabrın 4-də 
keçirmək xüsusi məna daşıyır. Çünki 
düz bir il əvvəl məhz oktyabrın 4-də 
Azərbaycan Ordusu Cəbrayıl şəhərini 
işğalçılardan azad etdi və bu gün bu 
şanlı tarixi birlikdə qeyd etmək üçün 
mən cəbrayıllıları onların öz yurdu-
na, vətəninə dəvət etdim. Ona görə 
“Cəbrayıla xoş gəlmisiniz” demək 
sözləri ilə öz çıxışıma başlayıram. 
Amma əminəm ki, bundan sonra mən 
Cəbrayıla gələndə həmişə cəbrayıllılar 
mənə “Xoş gəlmisiniz, cənab Prezident” 
deyəcəklər”.

Bu sözlərdə nə qədər böyük 
səmimiyyət və pozitiv bir enerji var! Bu 
sözləri yalnız qalib sərkərdə, xalqını, 
millətini, dövlətini sonsuz məhəbbətlə 
sevən və ölkəsinə, xalqına güvənən 
və ondan güc, qüvvət, enerji alan bir 
dövlət başçısı və sərkərdə deyə bilərdi! 
Prezident İlham Əliyev çağdaş dünya-
nın ən görkəmli və ən xoşbəxt dövlət 
başçılarındandır. O, xalqına əbədi qürur 
və zəfər bəxş etmişdir!

Dövlətimizin başçısının vurğuladığı 
kimi, oktyabrın 4-ü xalqımızın tarixində 
əbədi qalacaq. Çünki oktyabrın 4-də 
Cəbrayıl şəhəri işğalçılardan azad edildi 
və bu qələbənin çox böyük mənası var 
idi. Belə ki, ilk dəfə olaraq müharibənin 
birinci həftəsində şəhər, rayon mərkəzi 
azad edilmişdi. Bu qələbədən sonra 
şanlı Azərbaycan Ordusu öz tarixi missi-

yasını digər yerlərdə də icra etmişdir.
Bəli, bu gün Azərbaycan öz tarixinin 

ən şərəfli, qürurlu günlərini yaşayır. Son 
200 ildə Azərbaycan ilk dəfə torpaq 
itirmədi, itirilmiş torpaqlarını bərpa 
etdi. Bunu yalnız Prezident, Ali Baş 
Komandan İlham Əliyev edə bilərdi! Bu 
siyasətin əsası ulu öndər Heydər Əliyev 
tərəfindən qoyulub. Cənab İlham Əliyev 
bu uzaqgörən və müdrik siyasəti böyük 
uğurla davam etdirdi və Azərbaycanı 
xoş günlərə gətirib çıxardı.

Müharibənin hər günü cəbrayıllılar 
üçün, demək olar ki, bir ilə bərabər idi. 
Axı böyükdən kiçiyə hamı ön cəbhədə 
gedən döyüşləri səbirsizliklə izləyirdi 
və parlaq nəticəni də, Allaha şükür, 
gördülər. Bu gün bütün cəbrayıllılar 
Prezident İlham Əliyevlə öyünür və fəxr 
edirlər. İndi onların, həqiqətən, sevinci-
nin həddi-hüdudu yoxdur.

Bəli, bu gün Cəbrayıl öz tarixinin ən 
parlaq və qürurverici günlərinə şahidlik 
edir. Düşünürəm ki, ən yaxın vaxtda 
Cəbrayıl əhalisi doğma yurd yerlərinə 
qayıdacaq. Xalqımız bu torpaqlarda 
əbədi və firavan ömür sürəcək. Bu an 
hər birimizin qəlbindən dilinə bu ecazkar 
sözlər axır: Qarabağ bizimdir! Qarabağ 
Azərbaycandır!

Söhbəti qələmə aldı:  
M.HACIXANLI,  

“Xalq qəzeti”

Səfərlə bağlı fikirlərini 
bildirən Azərbaycan Dövlət İqtisad 
Universitetinin professoru Vəkil Hü-
seynov dedi:

– Prezident İlham Əliyev işğaldan 
azad olunmuş rayonlara səfərləri za-
manı həmişə ərazilərin tamamilə bərpa 
olunacağını, həmin ərazilərdən məcburi 
köçkün düşmüş vətəndaşlarımızın 
ləyaqətli şəkildə öz yurd-yuvalarına qay-
tarılacağını bəyan edib. Təsadüfü deyil 
ki, müharibədən dərhal sonra bərpa 
işlərinə başlanılıb. Bəzi rayonların baş 
planları hazırlanıb. Şuşada tikinti-quru-
culuq işləri böyük sürətlə davam edir. 
Prezident burada bir sıra açılışlarda 
da şəxsən iştirak edib. Bu istiqamətdə 
işlər ardıcıllıqla və planlı şəkidə davam 
etdirilir.

Bu günlərdə Tərtərdə olarkən dövlət 
başçısı strateji məntəqə olan Suqo-
vuşan qəsəbəsinin erməni işğalından 
azad edilməsinin çox əlamətdar hadisə, 
böyük uğur olduğunu bildirdi. Onun 
sözlərinə görə, Azərbaycan Ordusu Talış 
və Suqovuşanı böyük qəhrəmanlıq və 
fədakarlıq göstərərək şiddətli döyüşlər 
nəticəsində işğaldan azad edib.

Azərbaycan lideri Suqovuşan 
qəsəbəsinin əhəmiyyəti haqqında 
danışaraq qeyd etdi ki, burada 
Suqovuşan su anbarı yerləşir və 

bu anbar ətraf rayonlarda kənd 
təsərrüfatının inkişafında müstəsna rol 
oynayır. Su anbarının çox böyük strateji 
əhəmiyyəti var. Bu anbar Sərsəng su 
anbarı ilə bərabər ulu öndər Heydər 
Əliyevin təşəbbüsü ilə 1976-cı ildə inşa 
edilib. Əsas məqsəd keçmiş Dağlıq 
Qarabağ Muxtar Vilayətinin inzibati 
hüdudlarının kənarında yerləşən 
rayonlara - Tərtər, Bərdə, Ağdam, 
Goranboy və digərlərinə su vermək 
olub. Amma işğal dövründə mənfur 
düşmən Azərbaycana qarşı ekoloji terror 
– su terroru törədib, yay mövsümündə 
suyu kəsib, qış mövsümündə isə 
buraxıb. Yayda bizim kəndlilərimiz, 
fermerlərimiz susuz qalıb, qışda isə 
suyun buraxılması nəticəsində daşqınlar 
baş verib. Bununla da ermənilər 
əllərinə düşmüş bütün imkanlardan 
istifadə edərək, Azərbaycana böyük 
ziyan vurmaqla məşğul olublar. Bu 
məsələ, hətta Avropa Şurası Parlament 
Assambleyasında müzakirə olunub, 
müvafiq qətnamə qəbul olunub.

Suqovuşan qəsəbəsinin azad 
edilməsi və su anbarının ölkəmizin 
nəzarətinə keçməsi nəticəsində bu il 
30 il ərzində ilk dəfə Tərtər və digər 
rayonlara su verilib. Bu günə qədər 
suvarılmayan, yaxud az suvarılan 30 
min hektar torpağa bu qəsəbənin azad 

edilməsi nəticəsində su verilib. Hazırda 
müvafiq kanallarda təmir işləri aparılır. 
Prezident İlham Əliyev bununla bağlı 
deyib: “Bizim azad edilmiş torpaqlarda - 
Şərqi Zəngəzur və Qarabağ iqtisadi zo-
nalarında mövcud olan su ehtiyatlarının 
səmərəli şəkildə istifadəsi ilə bağlı kon
kret addımlar atılır və çox ciddi proqram 
icra edilməkdədir. Artıq su mənbələrinin 
bütün xəritələri tərtib edilib və yeni su 
anbarlarının tikintisi gündəlikdə duran 
məsələdir”.

Dövlət başçısı bildirib ki, sovet 
dövründə Suqovuşan su anbarının 
yanında ulu öndər Heydər Əliyev 
tərəfindən iki su elektrik stansiyası 
inşa edilib. Bunlar, eləcə də Kəlbəcər 
və Laçın rayonlarındakı 30-dan çox su 
elektrik stansiyası ermənilər tərəfindən 
dağıdılıb. İndi onların bərpası prosesi 
gedir. “Suqovuşan-1” və “Suqovuşan-2” 
stansiyaları isə artıq işlək vəziyyətdədir. 
Onlar yenidən qurulub, yenidən tiki-
lib: “Bu, bir daha bizim gücümüzü və 
siyasətimizi göstərir. Biz infrastruktur 
layihələrinin icrası ilə bağlı çox ciddi 
addımlar atırıq və müharibənin başa 
çatmasından hələ bir il keçməyib, görün 
nə qədər böyük işlər görülür”. 

Söhbəti yazdı:  
Paşa ƏMİRCANOV,  

“Xalq qəzeti”

Şərqi Zəngəzur və Qarabağda çox ciddi 
bərpa-quruculuq proqramları icra edilir

Artıq xeyli vaxtdır ki, 
Azərbaycanın işğaldan azad 
olunmuş şəhər və kəndlərində 

tikinti-quruculuq işləri aparılır. 
Azərbaycan Prezidenti İlham Əliyev, 
demək olar ki, hər bir çıxışında bü-
tün ərazilərimizin bərpa olunacağı ilə 
bağlı məlumat verib. Dövlət başçısı 
bu günlərdə Tərtər, Bərdə və Cəbrayıl 
rayonlarına səfəri zamanı Suqovuşan 
qəsəbəsində Azərbaycan bayrağını 
ucaldarkən də bu barədə söhbət açdı.

Azərbaycan Prezidenti İlham Əliyev bu günlərdə Tərtər, 
Bərdə və Cəbrayıl rayonlarına səfər edərək, burada bir çox 
mühüm sosial və istehsal obyektərinin təməlqoyma və 

açılış mərasimlərində iştirak edibdir. Dövlətimizin başçısının həmin 
tədbirlərdəki çıxışları ölkə ictimaiyyətinin ən müxtəlif təbəqələrinin 
nümayəndələri tərəfindən dərin razılıq hissilə qarşılanıb. Qarabağ 
tarixinin tanınmış araşdırmaçısı, yazıçı-publisist, əslən Cəbrayıl 
rayonundan olan Vaqif Rüstəmov bu barədə fikirlərini bizimlə 
bölüşərkən dedi:

USER 2
Машинописный текст
Xalq qəzeti.- 2021.- 8 oktyabr.- S.6.

USER 2
Машинописный текст




